
GRUPO DE TRABALLO

A EDUCACIÓN AMBIENTAL: UNHA MIRADA INTERDISCIPLINAR

1. Profesorado que participou con regularidade no Grupo de Traballo:

María M. Álvarez Lires: Coordinadora. IES Meixoeiro.

Marta Comesaña Losada: Colexio Compañía de María.

Jorge Domonte Pereiro: IES Meixoeiro.

Cristina Pereiro Muñoz: IES Castelao.

Mª Rita de Sáa Salgado: IES Meixoeiro.

2. Características do contexto no que se desenvolveu o Grupo de Traballo

No IES Meixoeiro estase a levar a cabo un Proxecto Comenius sobre alimentación, circunstancia que animou ó grupo a decantarse por este tema dentro dunha concepción holística de Educación Ambiental, tal como se pon de manifesto na introdución ós materiais elaborados.

As profesoras do Colexio Compañía de María e do IES Castelao aproveitaron os debates realizados no Grupo de Traballo para elaborar os seus materiais específicos e experimentalos nas aulas.

As xuntanzas quincenais serviron para poñer en común o traballo individual e o realizado nos diferentes centros.

3. Xustificación das variacións introducidas respecto do Proxecto inicial

· Os obxectivos xerais iniciais mantivéronse tal como estaban formulados con pequenas modificacións: 

· Partir dun traballo interdisciplinar para levar a Educación Ambiental ás áreas de coñecemento implicadas no Proxecto: Ciencias da Natureza (Física, Química e Bioloxía), Lingua Española e Música, analizando os valores implícitos ou explícitos.

· Poñer de manifesto as aportacións que a Educación Ambiental fai ás diversas materias, en especial no campo actitudinal.

Engadiuse un novo obxectivo que foi o seguinte:

· Introducir outros temas transversais relacionados coa Educación Ambiental, tales como a Educación para a Igualdade e a Educación para o Consumo.

Respecto dos obxectivos específicos, reducíronse a un único:


Elaborar actividades abertas desde cada unha das áreas implicadas no Proxecto, que respondan ós obxectivos xerais formulados.

Xustificación das variacións introducidas:

Pareceunos de especial interese a posibilidade de abordar a transversalidade dentro do propio tema transversal da Educación Ambiental.

O tema elixido, a alimentación, é especialmente doado para tal fin, xa que está intimamente relacionado coa Igualdade de Oportunidades e o Consumo, como se mostrará nas actividades deseñadas.

Por outra parte a modificación dos obxectivos específicos procede da análise de materiais editados que o Grupo realizou nas primeiras sesións, comprobando que non se dispuña de actividades ou unidades didácticas que respondesen satisfactoriamente ós obxectivos marcados.

Así pois, optouse por un deseño orixinal, que significou moito máis traballo e discusión dentro do grupo.

4. Obxectivos acadados

Acadáronse os obxectivos propostos e elaborouse un plan de traballo para o curso próximo.

5. Contidos

5.1. Metodoloxía e procedementos de traballo

· Traballo individual de pescuda e elección de materiais.

· Posta en común e decisión consensuada de elaborar materiais orixinais.

· Elaboración individual de materiais.

· Posta en común dos materiais elaborados.

· Experimentación nas aulas .

· Análise colectiva dos resultados obtidos e propostas de futuro.

5.2. Contidos básicos:

· Paradigma actual da Educación Ambiental.

· Educación Ambiental e interdisciplinariedade.

· Asunción do significado de transversalidade.

· A transversalidade dentro da transversalidade.

· Os valores na Educación Ambiental.

· Actividades propostas:

· Dieta: tipos, sabores, enfermidades, estereotipos.

· A evolución histórica do concepto de alimentación.

· Presenza de estereotipos na música popular.

· Unha agricultura respectuosa co medio

6. Procesos de avaliación empregados

· Grao de cumprimento da temporalización e de utilización da metodoloxía establecida.

· Grao de consecución dos obxectivos previstos.

· Grao de satisfacción en canto a funcionamento do Grupo e a participación nas xuntanzas.

· Elaboración de propostas de mellora e de futuro.

7. Conclusións

8. Relación detallada de materiais didácticos e documentos que se entregan.

INTRODUCCIÓN

A alimentación é unha actividade básica das persoas, na que de forma directa establecen relación co medio natural e os seus compoñentes, de xeito que o tipo de hábitos e as formas de alimentación das sociedades ó longo do tempos, constitúen o  motor da evolución destas sociedades, como xa fixo ver o antropólogo Levi-Strauss, e mesmo están na orixe da lingua, segundo a hipótese do biólogo Faustino Cordón.

Nun mundo onde moitas das sociedades atopan hoxe en día graves dificultades para conseguir os nutrientes básicos, mentres outras os empregan de xeito desequilibrado, a formación sobre a produción e consumo dos alimentos revélase como fundamental na formación das xeracións futuras.

A alimentación é, sen dúbida, un problema non só de formación individual de hábitos de consumo senón tamén ambiental de procura e obtención de alimentos para unha poboación mundial en constante crecemento. Poñer as bases para o desenvolvemento persoal de hábitos alimenticios favorecedores de saúde, (sábese que a alimentación está correlacionada con gran número de enfermidades, aínda que un proceso lento que só se pon de manifesto a longo prazo), non debe ir separado do coñecemento  das situacións de desigualdade, da imposibilidade que unha gran parte da humanidade ten de desenvolver eses mesmos hábitos, estando polo tanto condenada a unha menor calidade de vida, e mesmo a sufrir fame ou non dispoñer de nutrientes imprescindibles como a auga durante toda a súa vida.

Entre os moitos aspectos que debería asumir unha intervención didáctica sobre alimentación, que teña en conta o medio ambiente, estarían os seguintes:

Facer reflexionar sobre os problemas antes mencionados e os derivados da explotación á que debe estar sometida a biosfera para proporcionar alimentos a toda a poboación mundial

O coñecemento de formas de produción  acordes co desenvolvemento sostible, fronte a outras nas que se prime a produción masiva, con utilización de produtos químicos para o control de pragas, cun gasto excesivo de materias primas e enerxía, nas que é máis importante o aspecto dos produtos que a súa calidade (sabor) e outros aspectos relativos ó consumo como o procesado, etiquetado, etc.

Debería facer fincapé sobre aspectos actitudinais coma o recoñecemento da presión social sobre os  hábitos alimentarios, tanto a relativa ós estereotipos estéticos, (imaxe corporal, moda), coma a exercida sobre o tipo de alimentos e o tempo dedicado a súa preparación e inxesta (comida rápida). 
Debería incidir sobre a valoración do disfrute sensorial e o descubrimento de sabores, tanto da cultura propia, coma doutras alleas. Este aspecto reflectirase sobre a valoración dunha dieta variada, que permitiría, nalgúns casos, ampliar o espectro alimentario de zonas ou familias con dietas moi restrinxidas, así como o coñecemento de distintas culturas.

Non debería esquecer o desenvolvemento científico no decurso da historia do coñecemento sobre os nutrientes e o seu emprego polo organismo, nin as recomendacións actuais sobre as dietas adecuadas para cada persoa ou situación.

Debería incluír as actividades precisas para que este sistema de valores que sustenta un bo estado de saúde, tanto para as persoas como para o medio no que viven, se poña de manifesto en hábitos de alimentación perdurables.

As conclusións deberían facerse chegar ás familias polas canles axeitadas para facilitar a consecución dos obxectivos propostos.

O repaso sucinto dos distintos aspectos abordables relacionados coa alimentación permitirán que nos decatemos das posibilidades que esta ten de ser estudada dende moitos puntos de vista e áreas de coñecemento. Representa, tamén, unha boa oportunidade para poñer en práctica a transversalidade da transversalidade, incluíndo aspectos como a Igualdade entre os sexos e a Educación para o Consumo.

Estas son as liñas xerais nas que se basean as actividades propostas a seguir.

OBXECTIVOS

1. Observar, analizar e coñecer estereotipos que promoven os medios, tales como os referentes ó aspecto físico como signo do valor e do papel das persoas na sociedade, eludindo a consideración do ser humano no seu conxunto.

2. Reflexionar sobre as posibles repercusións da presión dos medios nos hábitos alimentarios e sobre a modificación destes na transformación do propio corpo co fin de achegalo ós estereotipos fomentados na sociedade de consumo.

3. Valorar criticamente as mensaxes recibidas a través dos medios de comunicación de masas.

4. Desenvolver actitudes cara á valoración das persoas alén de estereotipos aceptados acriticamente.

5. Utilizar a dieta para conseguir e manter un bo estado de saúde física e mental por riba doutros intereses.

6. Poñer de manifesto que a muller nunca foi allea ó quefacer da “Ciencia” e ó feito de estar nela.

7. Dar a coñecer que a historia da alimentación é a propia historia da humanidade e as formas de alimentación das persoas permiten coñecer datos da sociedade na que viven.

8. Coñecer diferentes tipos de agricultura: a agricultura ecolóxica como alternativa.

9. Valorar a importancia dunha agricultura respectuosa co medio.

10. Examinar as consecuencias da destrución dun ecosistema.

AVALIACIÓN 

A participación nas distintas actividades de pequeno e grande grupo, así como os exercicios escritos son ferramentas para a avaliación.

Os traballos de investigación realizados polo alumnado permitirán analizar pormenorizadamente  os seus coñecementos e relacionalos coas súas ideas previas.

Os debates facilitarán as manifestacións de actitudes e valores relacionados cos temas transversais obxecto das actividades.

ACTIVIDADES PROPOSTAS
BLOQUE I

DIETA: TIPOS, SABORES, ENFERMIDADES, ESTEREOTIPOS.

Actividades introdutorias 

Preséntanse unha serie de actividades para introducir o tema de alimentación e medioambiente, cos seguintes obxectivos: motivación, identificación de preconcepcións, actitudes e valores.

Actividade sobre DIETA

Actividade para definir termos, coñecer a variedade de situacións alimentarias no mundo e describir a dieta que leva cada quen.

Escribir no caderno  “Qué é a dieta”. 

A continuación, a posta en común introduce o tema. Para evitar a confusión do concepto de dieta có de dieta hipocalórica, proporase ó alumnado que escriba as diferenzas entre os distintos tipos de dietas: hipo, hipercalórica, sen sal, sen azucre,  baixa en grosas, etc.

Utilizar datos de desigualdade para xerar discusión, como por exemplo:

-  “O 50% da poboación mundial está mal nutrido.

-  Un suízo come ó día o mesmo que 40 somalís.

-  A esperanza de vida en Mali é de 30 anos menos que en Suecia.

-  1/5 da poboación mundial consume o 58% dos recursos. Outro 1/5, consume o 4%” 

-  “O 25% da poboación mundial pertencente a nacións industrializadas consume o 80% das proteínas, fronte ó 20% consumido polo 75% da poboación pertencente ós países do terceiro mundo”.

- “En Nova Iorque, consómense 500 l de auga por persoa e día; Masdagascar 5.4l por persoa e día (no límite da supervivencia)”

Unha vez comentadas, escríbase o dato que máis impresione.

Adxectivar as dietas, como por exemplo: Variada/monótona, excesiva/escasa, racional/caprichosa ... e outras.

Utilizar algún destes adxectivos para describir a nosa dieta.

Actividade sobre SABORES

Actividade para poñer de manifesto a predilección por determinados sabores e a aprendizaxe social dos mesmos.

- Cualificar os seguintes sabores de 0 (non me gusta nada) a 3 (gústame moito):

ANCHOAS

LIMÓN
AMORODOS
TE

ASPIRINA

CHOCOLATE

MOSTAZA

PEPINILLOS

KETCHUP

- Construír un diagrama de barras coas preferencias do grupo. ¿Cales son as preferencias maioritarias?

· Poñer de manifesto a influencia da educación do sentido do gusto nos hábitos alimentarios:

·  Comentar a frase: “Sobre gustos non hai nada escrito”.

· Informar sobre a orixe da predilección dos bebés polo sabor doce do leite (lactosa) innato, protección ante sabores que denotan sustancias perigosas ou de difícil dixestión (amargo, agreo, picante ou salgado), aprendizaxe social, ampliación do abano de sabores co tempo e o sentido social do gusto. 

Actividade sobre ESTEREOTIPOS

Actividade para introducir a reflexión sobre a influencia dos estereotipos estéticos e identificar actitudes e valores fronte ós mesmos.
En pequenos grupos:

· Dun conxunto de fotografías de rapaces ou rapazas, indicar de quen se namorarían e por qué. 

Posta en común:

¿ Responde a eses estereotipos o conxunto da clase?

¿Son modelos impostos? ¿Por quen?

¿Só é importante o aspecto físico para ser feliz?

¿Todas as persoas son iguais?

¿É guapa e atractiva Rosa de Operación Triunfo? ¿Cambiou os seus hábitos alimentarios? ¿Que vantaxes cres que ten agora?

Actividade sobre ENFERMIDADES RELACIONADAS COA ALIMENTACIÓN

Actividade para fomentar o debate sobre a relación das dietas con algunhas enfermidades de graves consecuencias, como a bulimia e a anorexia, que afectan particularmente ós rangos de idade do alumnado implicado.

KPSI

                CONCEPTOS                                                                              NIVEL COÑECEMENTO

¿Sabes que é a anorexia 

B) ¿Sabes que é a bulimia?

C) ¿Cal é a relación co sistema nervioso?

D) ¿Cal é a relación con aspectos psicolóxicos?

E) ¿Como inflúen nestas enfermidades os estereotipos dominantes?

F) ¿Que enfermidades están relacionadas ou provocadas pola dieta?

Unha vez  pasados o KPSI e computados os resultados para o conxunto da clase, ábrese un debate escollendo as respostas de algunha das persoas que manifeste un nivel de coñecemento  de 3 nas distintas preguntas.

Actividade sobre OS DISTINTOS TIPOS DE NUTRIENTES E A SÚA FUNCIÓN

Actividade de aplicación dos conceptos relacionados cos nutrientes

Unha vez coñecidos os distintos tipos de nutrientes e a función que realizan, indicar nun listado de alimentos: 

a) En qué tipo de nutrientes son máis ricos 

b) Se algún ten máis importancia na etapa de crecemento

c) Se algún está relacionado con enfermidades cardiovasculares

d) Cáles son máis escasos nas dietas de países do terceiro mundo

e) Cáles están máis relacionados coa obtención de enerxía

f) Cáles son ricos en fibra

g) Cal sería máis estraño para unha persoa de EEUU

ALIMENTOS

CHOCOLATE

CARNE

FROITA

SARDIÑAS

LEITE

CHOURIZO

REPOLO

CEREAIS

AUGA

POLBO

PAN CON ACEITE

Actividade sobre a PIRÁMIDE DOS ALIMENTOS (incluír esquema)

Actividade de aplicación do concepto de pirámide de alimentos

Sabendo que as biomoléculas deben estar na dieta nas proporcións que se indican, construír por grupos o menú para un día completo, no que se recollan todos os escalos da pirámide:

Glícidos: 50-55% do total de calorías

Lípidos: 30% do total de calorías

Proteínas: 15-20% do total de calorías

Actividade CONCURSO DE ALMORZOS IMAXINATIVOS

Actividade grupal para fomentar o hábito do almorzo

Cada grupo de alumnas e alumnos deberá suxerir un almorzo que reúna os requisitos de conter o 25% de total de calorías diarias, ser apetecible e posible. Unha vez presentado, votarase, realizarase e consumirase na clase.

TRABALLO DE INVESTIGACIÓN SOBRE A DIETA PERSOAL

Calquera traballo de investigación debe incluír un índice con estes puntos:

ÍNDICE co nº da páxina

I RECOLLIDA DE INFORMACIÓN

II PROCESAMENTO DA INFORMACIÓN

III RESULTADOS

IV CONCLUSIÓNS

V BIBLIOGRAFÍA

Ademais, comezaremos este traballo :

Poñéndolle un título persoal

Copiando a frase que escribiches antes de realizar o traballo, sobre como pensas que é a túa dieta.

I RECOLLIDA DE INFORMACIÓN

1 Peso e altura

2 Actividades realizadas en 24 horas

3 Listado de alimentos consumidos durante 3 días, distribuídos entre almorzo, comida, merenda e cea. Incluír auga, refrescos, bebidas alcohólicas e glosinas.

II PROCESAMENTO DA INFORMACIÓN

1 Calcular ó índice IMC (Índice de Masa Corporal) entre peso e altura (Debe estar entre 19 e 24)

2 Calidade dos nutrientes. Comprobar que todos os días se consomen os alimentos segundo a pirámide alimentaria, para asegurarnos de inxerir todos os nutrientes necesarios e nas proporcións adecuadas.

3 Enerxía. Calcular a enerxía media subministrada diariamente polos alimentos, expresada en Kcal. Ídem para o almorzo. Para relacionar coa enerxía gastada.

4 Calcular as proteínas consumidas ó día. (Debe ser 1g/kg de peso)

5 Calcular a vitamina C (mínimo 75mg/día ¡Ollo fumadores e fumadoras!) e o Calcio (mínimo 600 mg/día) contidos nos alimentos do día

6 Revisar a toma de peixe unha vez (nos tres días)
7 Revisar se non se superan os dous ovos (nos tres días)

8 Comprobar que non se supera 1 frito ó día

III RESULTADOS

Dar os resultados dos 8 puntos anteriores comparándoos coas inxestas recomendadas. Por exemplo: o meu almorzo supón o 10% da enerxía diaria e debería ser o 25%, polo tanto podería....

IV CONCLUSIÓNS

Segundo todo o anterior, definir como é realmente a dieta. Comparar coa frase escrita previamente (pretest). Indicar, se é preciso, que correccións deberían facerse.

V BIBLIOGRAFÍA

Para facer este traballo utilicei...

A presentación debe ser coidada. Debe estar escrito a man. (Pódese utilizar o ordenador para a portada, o índice, as táboas de resultados e a bibliografía).

BLOQUE II

A EVOLUCIÓN HISTÓRICA DO CONCEPTO DE ALIMENTACIÓN

Entre as moitas maneiras posibles de introducirnos no estudio da alimentación e nutrición humana, está a do desenvolvemento histórico do concepto que, ademais, nos vai permitir poñer de manifesto que a muller nunca foi allea ó quefacer da “Ciencia” e ó feito de estar nela.

A historia da alimentación é a propia historia da humanidade e as formas de alimentación das persoas permítennos coñecer datos da sociedade na que viven.

ACTIVIDADE 1

· Facer unha investigación bibliográfica sobre os alimentos que acompañaban no antigo Exipto ós faraóns cando eran enterrados.

· ¿Existiron as faraonas?. Consultar bibliografía sobre a cuestión. Pedir axuda ó profesor ou profesora.

· Realizar unha investigación dos cultivos que se introduciron en Europa a partir das Cruzadas.

Hai uns 50.000 anos as persoas comezaron a utiliza-lo lume na preparación dos alimentos (a carne cocida é máis fácil de mastigar e dixerir) e hai uns 7.000 anos convertéronse en agricultoras, formando asentamentos onde a cociña era un elemento imprescindible, en torno ó cal as persoas foron aprendendo a elaborar e transforma-los alimentos para que resultasen máis satisfactorios. 

Nun principio, a alimentación dependía exclusivamente do que lles proporcionaba o entorno máis inmediato, pero, a medida que se foron incorporando técnicas máis avanzadas e, sobre todo, polo progreso nas comunicacións, fíxose posible que a dieta se diversificase.

ACTIVIDADE 2

· Facer un estudio do significado que para a dieta europea tivo a introdución dos cultivos da pataca, o millo, o chocolate, etc. procedentes de América (s. XVI).
ACTIVIDADE 3

Unha comida satisfactoria inflúe no noso estado de ánimo. Comendo cousas agradables sentímonos ben e aumenta a nosa calidade de vida.

Lectura en pequenos grupos.

“Que o gusto alimentario cambiou próbano á vez os relatos de viaxe e os libros de cociña (…)

En Francia, como nos demais países de Europa, a utilización de especias orientais foi durante os séculos XIV, XV e XVI un dos principais trazos da cociña aristocrática. Agora ben, dende o s. XVII os viaxeiros franceses empezan a desacreditar de maneira sistemática os manxares aderezados con especias que se seguen servindo no resto de Europa.

Ademais, aínda que os cociñeiros franceses dos séculos XVII e XVIII seguen empregando a pementa, o cravo e a noz moscada incluso con maior frecuencia ca antes– a dicir verdade, parece que os utilizaban en cantidades moito menores e deixaron de empregar case totalmente as demais especias: azafrán, xenxibre, canela, cardamomo ou malaxeta, pementa lara, galanga, macis, etc.”. (Historia de la vida privada. Taurus).

· Analizar en pequenos grupos qué especias son coñecidas por rapazas, cáles por rapaces e dicir nomes de comidas nas que se empregan.

· Discutir en pequenos grupos se na actualidade os cambios nos gustos alimenticios (comidas rápidas, comidas preparadas, etc.) teñen relación coa incorporación da muller á vida pública e qué consecuencias terá no futuro da cociña cotiá.

· No texto fálase de cociñeiros, ¿estaban incluídas tamén as mulleres cociñeiras? ¿teñen a mesma comprensión a palabra cociñeiro e cociñeira? ¿por que?

· Expoñe-los resultados de cada un dos grupos. ¿Existen diferenzas de opinión entre os grupos de rapaces e de rapazas?.

ACTIVIDADE 4

ANNE MARIE Y ANTOINE LAVOISIER

Se a alimentación se converteu nunha parte importante da cultura dos pobos, qué significa comer de forma SA e equilibrada, qué tipos de alimentos precisamos, en qué cantidades, qué destino teñen no noso organismo son preguntas que só tiveron resposta desde unha época recente.

A química pasou a formar parte da revolución científica co traballo de Antoine e Marie Lavoisier, que colaboraron durante moitos anos, de tal maneira que non é posible separa-las contribucións de Marie das do seu famoso marido. Os seus conceptos e métodos aplicados á nutrición permitiron o coñecemento científico da mesma.

Marie Anne Pierrette Paulze (1758-1836) casou ós 14 anos con Antoine Lavoisier, de 28. Era un matrimonio de conveniencia, amañado polo pai de Marie para salvala dunha proposición de matrimonio cun pretendente vello e dexenerado. Resultou ser unha das unións máis frutíferas da Historia das Ciencias.

Antoine Lavoisier, que xa era químico recoñecido, dirixiu os intereses e a educación da súa nova e moi talentosa muller. Marie empezou aprendendo latín e inglés para traducir a súa lingua os novos e importantes tratados de química procedentes de Inglaterra. Entre as súas traducións máis importantes figuran obras de Pristley e Cavendish, así como “Ensayo sobre el flogisto”, de Richard Kirwan.
Marie, ademais, estudios co pintor francés Louis David polo que puido ilustrar moitos do escritos publicados con representacións minuciosas dos aparellos empregados na experimentación.

Antoine morreu guillotinado en 1794 vítima dos excesos da Revolución Francesa e Marie, fuxitiva por algún tempo, ó serlle devoltas a súas propiedades continuou cos estudios e en 1805 publicou “Memoires de chimie” con nome do seu marido.

Os seus estudios centráronse fundamentalmente nas combustións e oxidacións, o que lles levou a interesarse polo recambio respiratorio dos animais superiores e das persoas, e a identifica-la respiración como unha combustión. Así, podemos ler nun dos seus escritos: 

“A respiración non é máis ca unha combustión lenta de carbono e hidróxeno, similar á que ocorre na lámpada ou na candea acesa e, desde este punto de vista, os animais que respiran son verdadeiramente corpos combustibles que se queiman e consumen a si mesmos. Na respiración coma na combustión, é o aire o que subministra o osíxeno, pero na respiración é a “substancia” corporal a que subministra o calor. Se o animal non repón constantemente as perdas respiratorias, a lámpada pronto se queda sen aceite e o animal morre do mesmo modo que a lámpada se apaga cando lle falta combustible”. (Margaret Alic. “El legado de Hipatia”. S. XXI editores. “Revolución francesa y nutrición”. Francisco Grande Covian. El País, agosto de 1989)

A partir deste momento os alimentos consideráronse “combustibles” dos que se obtiña a enerxía necesaria para producir calor, ó queimarse os alimentos co osíxeno, producindo como consecuencia dióxido de carbono.

A conclusión foi inmediata: os alimentos servían para repoñer as perdas na combustión, tiñan unha misión “enerxética”. A súa composición era indiferente. A dieta era unha cuestión de cantidade.

En pequenos grupos.

· Discutir e realizar despois unha pequena exposición coas ideas xurdidas na lectura acerca da presenza das mulleres no s. XVIII na Ciencia e as razóns de Marie para publica-los seus escritos co nome do seu marido.

SÉCULO XVIII BOA DIETA: CUESTIÓN DE CANTIDADE

Os estudios da nutrición de Marie e Antoine Lavoisier foron a base de posteriores estudios, fundamentalmente na Escola de Munich –Pettenkofer, Voit, Rubner, etc.– que, a finais do século pasado, estableceron dunha forma definitiva que os alimentos son combustibles para o mantemento dos procesos vitais, enerxía que pode ser medida en forma de calor.

Ó mesmo tempo estábase tratando de establece-la procedencia do nitróxeno que existe nos tecidos dos seres vivos.

Experiencia de Magendie (1783-1855)

En 1816 realizou Magendie un dos primeiros estudios de nutrición experimental en animais de laboratorio.

O experimento consistiu en alimentar cans, con alimentos de distinta composición. Os cans alimentados unicamente con hidratos de carbono (azucre ou goma) ou con graxa (aceite de oliva ou manteiga), morrían só uns días máis tarde que os privados totalmente de alimento. Os animais alimentados unicamente con carne vivían e desenvolvíanse normalmente.

Esta experiencia é utilizada na literatura especializada como proba da indispensabilidade das proteínas (fonte de nitróxeno) para a nutrición dos animais e que, incluso non todas a proteínas eran iguais en canto ó seu valor nutritivo, pois nestes mesmo experimentos Magendie puido comprobar que non era posible manter vivos ós cans subministrándolles xelatina como única proteína alimenticia.

Esta peculiar característica das proteínas foi estudada polo químico alemán Liebig (1803-1873), quen puido demostrar que, mentres os hidratos de carbono e as graxas son elementos fundamentalmente combustibles, é dicir, proporcionan ó corpo a enerxía que precisa, as proteínas proporciónanlle as substancias que precisa para construír e repara-las súas propias estruturas, materiais plásticos.

Deste modo naceu un novo concepto na boa alimentación, “a calidade”; non só era unha cuestión de cantidade (enerxía) senón que necesariamente debería conter unha mínima cantidade de compoñentes proteicos (plásticos).

S. XIX BOA DIETA: CUESTIÓN DE CUALIDADE

Máis tarde demostrouse que as proteínas non eran as únicas substancias plásticas, e así elementos minerais, como o calcio e o ferro desempeñan tamén este papel.

A finais do século XIX parecía que xa estaba todo resolto en canto a qué debía conter unha boa alimentación: unha fonte adecuada de enerxía, en forma de hidratos de carbono e graxas, xunto a materiais plásticos (de construción), ou proteínas, e certas sales minerais, nas cantidades adecuadas. Parecía posible a alimentación con produtos químicos purificados en forma de paquetiños que poderían levarse comodamente nun peto. (Marcelin Berthlot, químico francés (1827-1907)).

Foi unha grande sorpresa cando, a principios do século XX, o bioquímico inglés Frederik Hopkins (1861-1947), descubriu que nos alimentos existían certas substancias orgánicas, descoñecidas ata entón, indispensables para o desenvolvemento do animal, e que posteriormente recibiron o nome de vitaminas. O seu descubrimento permitiu explica-la orixe de certas enfermidades coñecidas como “enfermidades carenciais”.

O seu papel na nutrición é o de regula-las reaccións químicas (metabolismo) que se producen no organismo, polo que, en conxunto, se consideran “elementos reguladores”. Papel que xunto ás vitaminas van exercer algúns metais (Na, Mg, ...)

ACTIVIDADE 5

SOBREDOSE VITAMÍNICA

Lectura en pequenos grupos.

“Se en calquera caso unha inxestión excesiva de vitaminas é absurda, xa que o efecto que puideran producir se podería conseguir cunha cantidade moito menor, existen ocasións nas que un abuso de vitaminas pode ser tóxico.

En efecto, tódalas vitaminas coñecidas pódense dividir en dous grandes grupos: vitaminas liposolubles, é dicir, solubles en graxa, e vitaminas hidrosolubles, que se disolven en auga.

Unha sobredose  de vitaminas hidrosolubles non produce efecto beneficioso para o organismo, pero tampouco da lugar a efectos nocivos, xa que ó disolverse en auga, son facilmente expulsadas por medio do suor ou os ouriños; sen embargo, unha sobredose excesiva de vitaminas liposolubles –vitaminas A,D, K y E– pode dar lugar a unha acumulación en diferentes partes graxas do organismo, o que produce efectos patóxenos”. (Alimentación e nutrición. Ed. Salvat)

· Reunir prospectos informativos dos complexos vitamínicos que ó chega-la primavera e o outono adoitan toma-los escolares e analiza-la súa composición.

Se a nosa dieta é variada, ¿está xustificada a toma destes complexos

· Podemos agora concluír que unha boa alimentación é a que nos proporciona:

materiais enerxéticos 

mediante hidratos de carbono e graxas

materiais plásticos 


proteínas e calcio

elementos reguladores

vitaminas e minerais

e que: 

“comer ben non é comer moito”

Dun modo xeral, pode considerarse como satisfactoria unha dieta que conteña un 50% da súa enerxía en forma de hidratos de carbono, un 35% en forma de graxas, e arredor dun 10 ou 12% de proteínas.
S. XX BOA DIETA: DIETA EQUILIBRADA

Coñecidas as necesidades que de cada un dos principios inmediatos ten o organismo, elaborar unha dieta equilibrada, é dicir, elixi-los alimentos que han de inxerirse para que os nutrientes contidos nos mesmos cubran ditas necesidades é unha tarefa difícil debido fundamentalmente ás diferenzas que existen entre unhas persoas e outras (criaturas, embarazadas, adolescentes, etc.) e as súas distintas composicións de alimentos naturais.

Por iso ten un grande valor práctico a clasificación dos alimentos en grupos segundo a súa función, pois dunha forma sinxela poderemos elixir alimentos dos diferentes grupos, elaborar unha dieta adecuada as nosas necesidades, non necesariamente monótonas ou pouco agradables.

BLOQUE III

PRESENCIA DE ESTEREOTIPOS NA MÚSICA POPULAR

1. DETECCIÓN DE IDEAS PREVIAS. COMENTARIO DE IMAXES

Pídeselle ó alumnado que comente oralmente e para o conxunto da clase (a modo de debate) unha serie de imaxes que se presentan (por medio de diapositivas, por exemplo)

As imaxes representan a persoas públicas coñecidas polo alumnado. As primeiras imaxes non deben ser excesivamente demostrativas dos aspectos físicos para que os comentarios estean motivados por ideas adquiridas previamente e non polo estímulo da imaxe escollida. A medida que a sesión vai avanzando pódense ir introducindo imaxes máis explícitas.

Con esta actividade tentaremos conseguir que o alumnado poña de manifesto as súas actitudes e valores. É preferible que non coñezan o contido da actividade para que non orienten os seus comentarios en función do “que se espera del”.

2. DEBATE

¿Que valoramos das persoas?

¿Por que?

¿Inflúe o medio que nos rodea no noso sistema de valores?

Co debate, baseado nas anteriores preguntas, faremos que o alumnado considere explicitamente qué valores están detrás da súa forma de pensar e de actuar na consideración das persoas, así como a influencia do medio nese sistema de valores que ten integrado. Ó mesmo tempo, a expresión das propias ideas diante do grupo é un primeiro paso para poñer de manifesto a repercusión social da nosa forma de pensar e de actuar. Tamén pode servir para coñecer outras tendencias diferentes.

Por último, o debate permitirá establecer con maior precisión o punto de partida e aqueles aspectos nos que haberá que facer máis fincapé.

3. IDENTIFICACIÓN DE ESTEREOTIPOS FÍSICOS 

O alumnado presenta exemplos extraídos de calquera medio (revistas, tv, música, radio, etc). Nos comentarios comezarán a establecer a relación coa alimentación e a saúde. Deste xeito, pretendemos ter unha visión xeral da presenza de estereotipos no seu contorno antes de centrarnos na música popular. 

Os estereotipos poden referirse tamén a deportistas que consumen fármacos, á anorexia e á obesidade.

4. ANÁLISE DE CANTIGAS POPULARES DA TRADICIÓN GALEGA E DE MÚSICA POP

O alumnado recollerá exemplos do seu contorno. A análise realizarase por grupos.

Nunha primeira fase analizaranse os cancioneiros de música popular galega, buscando as referencias ós estereotipos físicos e a súa valoración.

Na segunda fase o material de traballo será a música escoitada habitualmente polo alumnado.

Nas sesións de traballo cada grupo escollerá unha obra para facer un comentario conxunto. Ese é o momento de valorar qué efecto pode producir esa música no alumnado en función do seu físico (complexo, orgullo baseado no físico, frustración, desexo de transformar o propio corpo para adaptalo ó modelo desexado, etc.) O resultado poderase extrapolar ó resto da poboación.

Na comparación dos dous repertorios (popular e pop) pode verse a diferenza de tratamento en distintas épocas e sociedades. Poderase comprobar, así mesmo, que os estereotipos se modifican, logo non son valores absolutos e inmutables.

Cada grupo fará unha estatística e unha valoración dos seus resultados.

Finalmente, realizarase unha posta en común e unha  valoración dos resultados globais.

5. DEBATE

Unha vez comprobada a presenza de estereotipos nos medios ¿inflúen no noso xeito de pensar e actuar?.

6. OUTRAS ACTIVIDADES PROPOSTAS

6.1 Analizar publicidade de alimentos e a súa relación cos estereotipos e a saúde.

6.2. Elaborar unha campaña (cartel, cantiga, actividades, ...) para promover a saúde como un obxectivo por riba do aspecto físico e a valoración das persoas alén de estereotipos aceptados acriticamente.

BLOQUE IV

UNHA AGRICULTURA RESPECTUOSA CO MEDIO

Variedade de produtos ecolóxicos e lugares onde se cultivan.

APICULTURA

  Coruña (Santiago de Compostela)

  Lugo (Quiroga)
BOSQUE E RECOLLEITA SILVESTRE: Castañas
  Lugo: 33 empresas en Baralla

            8 empresas en Chantada

            5 empresas en O Incio

            1 empresa en Sober

            1 empresa en O Páramo

            1 empresa en Folgoso do Courel
BOSQUE E RECOLLEITA SILVESTRE: Mazás

  Lugo: 1 empresa en Baralla

            2 empresas en Láncara

            1 empresa en Chantada
FROITAS: KIWI

 Pontevedra: 5 empresas en Ribadumia

                    1 empresa en Poio

                    1 empresa en Vilanova de Arousa

                    1 empresa en Vigo

                    2 empresas en Tomiño

 A Coruña:  2 empresas en Boiro

Ourense: 1 empresa en A Rúa de Valdeorras
FROITAS: Mazás

 Lugo: 3 empresas en Lancará
           8 empresas en Chantada

           1 empresa en Taboada

 Pontevedra: 2 empresas en A Estrada
HORTALIZAS

 A Coruña: 1 empresa en Cambre

Pontevedra: 1 empresa en Gondomar

                    1 en Tui

Ourense: 1 en Porqueira

               1 en Xinzo 

               1 en Lobeira

 Lugo: 2 en Taboada

           1 en O Páramo
           1 en Ribadeo

           1 en Púelo de Brollón
           1 en Valadouro

           1 en Monforte        

Coruña: 2 en Arzuá
             1 en Callombre

             1 en Sada

Pontevedra: 1 en A Estrada
MANIPULACIÓN DE FROITOS SECOS E PRODUCTOS AGRICOLAS

 Lugo: 1 en Chantada

          1 en Monterroso

          1 en Castro Riberas de Lea

Pontevedra: 1 en Ribadumia 

                    1 en Cambados

Ourense: 2 en San Ciprián de viñas
VACÚN DE CARNE E DE LEITE

Lugo: 1 en Sarria

          2 en Xermade

          1 en Vilalba

          1 en Abadín

          2 en Triacastela

          1 en O Incio

          2 en Friol

          1 en A Pastoriza

          1 en Cospeito

          1 en Pol

A Coruña: 1 en Boimorto

                 1 en Arzúa

Pontevedra: 1 en O Rodeiro

Ourense: 2 en O Irixo
O CONSELLO REGULADOR DA AGRICULTURA ECOLÓXICA

A produción agraria ecolóxica ou biolóxica constitúe un método diferenciado de produción de alimentos, que é conveniente regular asegurando a transparencia en  tódalas  fases,  tanto da mesma produción 

como da elaboración e comercialización.
O Regulamento CEE 2092/1991, do Consello, do 24 de xuño, sobre a produción agrícola ecolóxica e a súa indicación nos produtos agrarios e alimentarios, establece unha serie de normas para a presentación, o etiquetado, a produción, a elaboración, o control e a importación de países terceiros, dos produtos procedentes da agricultura e gandería ecolóxica ou biolóxica, que foi complementado e modificado polos regulamentos (CEE) 2083/1992, do 14 de xullo; 2608/1993, do 23 de setembro; 2381/1994, do 30 de setembro; 1935/1995, do 22 de xuño, e demais normativa afín.


(Orde do 7 de maio de 1997 da Consellería de Agricultura G. e M. pola que se regula a produción agrícola ecolóxica e a súa indicación no ámbito da Comunidade Autónoma de Galicia e se crea o Consello Regulador da Agricultura Ecolóxica de Galicia).
Tirado da páxina web do Cosello Regulador

http://www.xunta.es/conselle/ag/orixe/agrieco/htm

ALGÚNS EXEMPLOS DE LEXISLACIÓN PARA A AGRICULTURA ECOLÓXICA

LEXISLACIÓN  ESTATAL

13-09-1997

ORDEN DE 1 DE SEPTIEMBRE DE 1997 POR LA QUE SE RATIFICA LA DE 7 DE MAYO DE 1997, POR LA QUE SE REGULA LA PRODUCCIÓN AGRÍCOLA ECOLÓGICA Y SU INDICACIÓN EN EL ÁMBITO DE LA COMUNIDAD AUTÓNOMA DE GALICIA Y SE CREA EL CONSEJO REGULADOR DE LA AGRICULTURA ECOLÓGICA DE GALICIA.

07-10-1996

ORDEN DE 26 DE SEPTIEMBRE DE 1996 POR LA QUE SE DEROGAN LAS ÓRDENES DE 4 DE OCTUBRE DE 1989, POR LA QUE SE APRUEBA EL CONSEJO REGULADOR DE LA DENOMINACIÓN GENÉRICA «AGRICULTURA ECOLÓGICA», Y DE 28 DE DICIEMBRE DE 1993, POR LA QUE SE DICTAN NORMAS DE DESARROLLO DEL REAL DECRETO 1852/1993, DE 22 DE OCTUBRE, SOBRE PRODUCCIÓN AGRÍCOLA ECOLÓGICA Y SU INDICACIÓN EN LOS PRODUCTOS AGRARIOS Y ALIMENTICIOS.

24-03-1995

ORDEN DE 14 DE MARZO DE 1995 POR LA QUE SE DICTAN NORMAS DE DESARROLLO DEL REAL DECRETO 1852/1993, DE 22 DE OCTUBRE, SOBRE PRODUCCIÓN AGRÍCOLA ECOLÓGICA Y SU INDICACIÓN EN LOS PRODUCTOS AGRARIOS Y ALIMENTICIOS, Y SE ESTABLECEN LAS FUNCIONES Y COMPOSICIÓN DE LA COMISIÓN REGULADORA DE LA AGRICULTURA ECOLÓGICA.

LEXISLACIÓN EUROPEA

26-09-2000

REGLAMENTO (CE) NÚM. 2020/2000 DE LA COMISIÓN, DE 25 DE SEPTIEMBRE DE 2000, QUE MODIFICA EL REGLAMENTO (CEE) NÚM. 207/93 POR EL QUE SE DEFINE EL CONTENIDO DEL ANEXO VI DEL REGLAMENTO (CEE) NÚM. 2092/91 DEL CONSEJO Y QUE MODIFICA LA PARTE C DEL ANEXO VI DEL REGLAMENTO (CEE) NÚM. 2092/91 SOBRE LA PRODUCCIÓN AGRÍCOLA ECOLÓGICA Y SU INDICACIÓN EN LOS PRODUCTOS AGRARIOS Y ALIMENTICIOS.

01-07-2000

REGLAMENTO (CE) NÚM. 1437/2000 DE LA COMISIÓN, DE 30 DE JUNIO DE 2000, POR EL QUE SE MODIFICA LA PARTE C DEL ANEXO VI DEL REGLAMENTO (CEE) NÚM. 2092/91 DEL CONSEJO SOBRE LA PRODUCCIÓN AGRÍCOLA ECOLÓGICA Y SU INDICACIÓN EN LOS PRODUCTOS AGRÍCOLAS Y ALIMENTICIOS.

20-05-2000

REGLAMENTO (CE) NÚM.1073/2000 DE LA COMISIÓN, DE 19 DE MAYO DE 2000, POR EL QUE SE MODIFICA EL REGLAMENTO (CEE) NÚM. 2092/91 DEL CONSEJO SOBRE LA PRODUCCIÓN AGRÍCOLA ECOLÓGICA Y SU INDICACIÓN EN LOS PRODUCTOS AGRARIOS Y ALIMENTICIOS.

19-02-2000

REGLAMENTO (CE) NÚM. 331/2000 DE LA COMISIÓN, DE 17 DE DICIEMBRE DE 1999, POR EL QUE SE MODIFICA EL ANEXO V DEL REGLAMENTO (CEE) NÚM. 2092/91 DEL CONSEJO SOBRE LA PRODUCCIÓN AGRÍCOLA ECOLÓGICA Y SU INDICACIÓN EN LOS PRODUCTOS AGRARIOS Y ALIMENTICIOS.

Estes son algún exemplos das Lexislacións Estatal e Europea. Para ver a lexislación completa consultar a páxina: www.agriculturaecologica.com

A LAGOA DE ANTELA

Exemplo de destrución dun ecosistema

              

Hai anos, na comarca da Limia, na provincia de Ourense, foi desecada unha das lagoas máis importantes da Península Ibérica.
A Limia era na década dos sesenta unha comarca economicamente deprimida, pero ecoloxicamente privilexiada, cunha lagoa, a de Antela, que era a terceira máis grande da península.

A partir dos anos sesenta comezouse a desecar a Lagoa de Antela destruíndo unha área de enorme interese ecolóxico a cambio dunhas terras que, á vista de hoxe, non eran necesarias xa que os antigos campos de cultivo estaban a ser abandonados debido á saída masiva de emigrantes cara Europa. Ó mesmo tempo,  comezou o proceso de concentración parcelaria, destruíndo as masas boscosas que estaban a medrar para convertelas en explotacións, e modificando o deseño da rede fluvial. 

As tarefas de concentración, xunto a desecación da Lagoa, produciron modificacións na paisaxe vexetal, na dinámica fluvial e na paisaxe visual.

Comezou unha explotación da terra marcada por unha planificación na que primaba producir un menor número de produtos coa intención de abastecer os mercados urbanos. 
Chegouse así ó monocultivo da pataca.


ACTIVIDADES

- Sitúa nun mapa de Galicia a comarca da Limia e nela, a Lagoa de Antela. 

- Fai unha pequena investigación na que determines como se atopaba a Lagoa nos anos 50, qué ocorreu nos anos 70 e cómo se atopa agora. ¿Que modificacións se produciron?, ¿cómo afectaron ó ecosistema da zona?. 

A información que se dá a continuación axudará a desenvolver as actividades marcadas.
 O IMPACTO AMBIENTAL

As obras de execución dos procesos de parcelamento alteraron drasticamente o equilibrio da natureza. Veigas e prados foron convertidos en extensos páramos de patacas. As zonas húmidas da lagoa de Antela foron drenadas ata a súa total desecación. En definitiva, a paisaxe quedou completamente uniformada e os ríos canalizados. 

A AUGA

Este elemento agora escasea. E sendo como é fundamental para calquera sistema natural, non se pode derrochar na produción de algo tan pouco rendible como o monocultivo de pataca, no canto de preservala para os usos da agricultura tradicional.

 AS PATACAS

A pesar dos gastos realizados na remodelación das estruturas agrarias, do cambio radical no xeito de produción e do despilfarro dos recursos naturais, a pataca non sacou á Limia da súa depresión. O monocultivo, á parte de provocar unha grande dependencia económica, imposibilita a viabilidade doutros produtos agrarios de crecente demanda.  

A IDENTIDADE

Calquera cultura debe ter en conta as súas tradicións como elemento de cohesión que identifican ós membros que a compoñen. Puidera parecer superfluo respectar os xeitos de explotar a natureza, ou os costumes ligados a un contorno físico particular, pero este resulta imprescindible para o desenvolvemento vital dos seus habitantes.  
AS LENDAS DA LAGOA

Contan as antigas lendas de Galicia que o río Limia era o río do esquecemento e quen o atravesaba perdía a memoria. Cando as tropas de Bruto chegaron ó río Limia, non querían cruzalo porque temían perder a memoria e o seu xefe tivo que atravesalo de primeiro e, desde a outra beira do río, chamar ós seus soldados un a un polo seu nome, para que perdesen o medo e cruzasen o río .

· Tamén se di que a antiga cidade de Antioquía durme asolagada nas augas de Antela. Seica foi castigada por non dar pousada ó Noso Señor, ou por idolatrar o galo. Polo Nadal pódense oír as campás das torres das igrexas da cidade asolagada e os que se bañan nas augas da Lagoa, ó nadar, dan cos pés nalgún cruceiro.
· Cóntase que os cabaleiros da Táboa Redonda do Rei  Artur dormen na Lagoa, enmeigados. Nas tardes de verán saen voando convertidos en saltóns.
· Dise que Gundamur, un día que andaba de caza, atopou unha doncela que o convidou ó seu castelo e alí pasou máis de cen anos, comendo e bebendo, nunha especie de paraíso, servido por fermosas doncelas. Non hai dúbida de que este castelo enfeitizado estaba na Lagoa de Antela.
Coa cristianización o paraíso das lendas pasou a ser un lugar onde había que purgar os pecados cometidos.

Fai unha escolma de lendas  nas que a auga (ríos, mares, fontes, lagos) sexa o elemento fundamental.

